Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Adolfo Araiz Flamarique jaunak egindako galderaren erantzuna, Foru Diputazioak emana, Siemens Gamesa enpresak jaso dituen laguntzei edo dirulaguntzei buruzkoa. Galdera 2020ko uztailaren 22ko 76. Nafarroako Parlamentuko Aldizkari Ofizialean argitaratu zen.

ERANTZUNA
EH Bildu Nafarroa talde parlamentarioari atxikitako foru parlamentari Adolfo Araiz Flamarique jaunak idatziz erantzuteko galdera aurkeztu du (10-20/PES-00136), informazioa nahi baitu azken hamar urteetan Siemens Gamesa enpresak, airesorgailuentzako palak egiteko Agoitzen duen planta dela-eta, inbertsioetarako jaso dituen laguntza edo dirulaguntzei buruz.
Hauxe da Ekonomia eta Ogasuneko kontseilariaren erantzuna:
Siemens Gamesa enpresaren Agoizko plantaren egoerari eta aurreikusitako ekintzei buruzko informazio osoa aurkeztu zen 2020ko uztailaren 23an, Garapen Ekonomiko eta Enpresarialeko orduko kontseilari Manu Ayerdik Parlamentuko Garapen Ekonomiko eta Enpresarialerako Batzordearen aurrean egindako agerraldian. Informazio guztia Parlamentuko Bilkura Egunkarian jasota dago.
Geroago, 2021eko martxoaren 23an, Garapen Ekonomiko eta Enpresarialeko kontseilari Mikel Irujok Agoizko Siemens Gamesa enpresaren espedienteari eta lan egoerari buruzko informazioa aurkeztu zuen Parlamentuko Garapen Ekonomiko eta Enpresarialerako Batzordearen aurrean. Era berean, informazio hori Parlamentuko Bilkura Egunkarian jasota dago.
Halaber, 2021eko abuztuaren 27an Nafarroako Parlamentuko Aldizkari Ofizialean argitaratu zen Siemens Gamesak Agoitzen dituen industria instalazioei buruzko idatzizko galderari (10-21/PES-00144) emandako erantzuna. 
Honako honen bitartez, bi agerraldien transkripzioa helarazten dizut, bai eta goian aipatu aldizkariarena ere.
Hori guztia jakinarazten dizut Nafarroako Parlamentuko Erregelamenduaren 194. artikuluak xedatua betez.

